                                                            ՀԻՄՆԱՎՈՐՈՒՄ 

«Հայաստանի Հանրապետության ազգային վիճակագրական ծառայությանն (ՀՀ ԱՎԾ) արտաբյուջետային հաշիվ բացելու թույլտվություն տալու մասին» Հայաստանի Հանրապետության  կառավարության որոշման նախագծի  ընդունման
Առողջապահական և սոցիալական ծառայությունների արդյունավետության բարելավման շուրջ ԱՄՆ Կառավարության և ՀՀ կառավարության միջև ստորագրված AAG-111-G-10-002 Համաձայնագրի շրջանակում Ամերիկայի  Միացյալ Նահանգների միջազգային զարգացման գործակալության (ԱՄՆ ՄԶԳ) և ՀՀ ազգային վիճակագրական ծառայության (ՀՀ ԱՎԾ) միջև 19.06.2015թ-ին կնքվել է իրականացման <<նամակ>> (այսուհետ` Համաձայնագիր), որի համաձայն  նախատեսվում է 2015թ.-ի հունիսի 15-ից մինչև 2017 թվականի հունիսի 14-ն ընկած ժամանակահատվածում իրականացնել <<2015թ. Հայաստանի ժողովրդագրության և առողջության հարցերի հետազոտություն>> ծրագրի (այսուհետ` Ծրագիր) ընտրանքային միանվագ հետազոտություն (ՀԺԱՀ-2015): 

Ծրագրի նպատակն է բարելավել բնակչության, առողջության և սնուցման վերաբերյալ տվյալների հավաքագրումը, վերլուծությունը և ներկայացումը, ինչպես նաև դյուրացնել նշված տվյալների կիրառումը պլանավորման, քաղաքականության մշակման և ծրագրերի իրականացման ընթացքում: Ծրագրիրը նպատակաուղղված է բարձրացնելու իրազեկությունը առողջության ոլորտի լայն շրջանակ ունեցող խնդիրների վերաբերյալ: Այն կնպաստի տեղական կազմակերպությունների կարողությունների հզորացմանը՝ բնակչության առողջության վիճակի և առողջապահական ծառայությունների վերաբերյալ տվյալների որակի ու հասանելիության բարելավմանը: ՀԺԱՀ-2015-ի շրջանակում տվյալներ են հավաքագրվելու երկրի մակարդակով ներկայացուցչական ընտրանքի հիման վրա, որում ներգրավված են լինելու վերարտադրողական տարիքի  (15-49 տարեկան) մոտ 7500 կին և 2800 տղամարդ:

ՀԺԱՀ-2015-ի ծախսային ուղղություններն են` հետազոտության մինչդաշտային (հարցաթերթերի,  դրանց լրացման ձեռնարկի մշակում, ընտրանքի ձևավորում, հետազոտական անձնակազմի ուսուցում), դաշտային (ՀՀ ողջ տարածքում տեղեկատվության հավաքագրում, որակի հսկիչների ստուգայցեր և այլն) և հետդաշտային աշխատանքների (հավաքագրված տվյալների տրամաբանական ստուգում, ծածկագրում, մուտքագրում, ստուգաճշտում, տվյալների բազայի ձևավորում և այլն) իրականացման ապահովումը:
Համաձայն Համաձայնագրի, 2015-2017թթ.-ի համար նախատեսված է ՀՀ ԱՎԾ-ին տրամադրել 466,428,470 ՀՀ դրամ,  որոնց փոխանցումները կատարվելու են վեց փուլով: Ծրագրով նախատեսված վերոնշյալ պարտավորությունների համար անհրաժեշտ դրամական փոխանցումները կատարելու նկատառումով, ԱՄՆ ՄԶԳ-ն դիմել է ՀՀ ԱՎԾ-ին` համապատասխան հաշիվ  տրամադրելու  խնդրանքով: Հետազոտության իրականացման համար ՀՀ ԱՎԾ-ին տրամադրվող ֆինանսական միջոցների տնօրինման նպատակով անհրաժեշտ է բացել արտաբյուջետային հաշիվ (գործողության ժամկետը` մինչև 2017թ. դեկտեմբերի 31): 

           Ծրագիրը մեկնարկել է 2015թ. հունիսի 15-ից, իսկ հետազոտության դաշտային աշխատանքները պետք է սկսել ոչ ուշ, քան ս. թ. օգոստոսի 1-ից: 
                                                                ՀՀ    Ազգային վիճակագրական ծառայություն

